
LABORAL

Os DATOS DE PARO AVALAN UNHA REFORMA LABORAL QUE SEGUE
DESPREGANDO O SEU POTENCIAL

UGT reclama ao PP que retire o recurso de inconstitucionalidade contra a reforma laboral que esta
conseguindo un crecemento econémico madis estable, inclusivo e equilibrado

Redaccion.- Os datos de paro re-
xistrado publicados o pasado martes
polo Servizo Publico de Emprego
(SEPE) reflicten o dinamismo propio
do mercado laboral en plena tempada
estival, cun novo aumento da afiliacion
de 8.145 persoas. Tras varios meses
consecutivos rexistrando incrementos,
o numero total de persoas afiliadas si-
tuase xa en 1.067.230. Pola sua
banda, o desemprego volve caer este
mes, concretamente en 5.410 persoas,
contabilizando unha cifra total de
129.024, o mellor dato da serie histo-
rica, dende 1996.

En canto a afiliacion, dase un cre-
cemento sostido nos seis primeiros
meses do ano, partindo de 1.031.000
e chegando aos 1.067.0000, 36.500
mais. Comparando o primeiro semestre
de 2023 co mesmo periodo de 2022,
obtéfiense en Galicia 14.500 empre-
gos mais.

O mais destacable é que esta ex-
pansion do emprego esta a darse a tra-
vés do emprego de calidade de ma-
neira que a reforma laboral segue, por
tanto, despregando todo o seu poten-
cial tras ano e medio desde a sua en-
trada en vigor, profundando na estabi-
lizacion e a mellora das condiciéns
laborais das persoas traballadoras.
Unha mostra diso é que a temporali-
dade na afiliacién continda mantén-
dose no minimo histoérico do 14%.

Ademais, o numero de contratos in-
definidos asinados neste mes continta
ascendendo, realizandose en xufio
22.993 contratos, e chegando a supo-
fier o 31,34% do total de contratos re-
xistrados. Asi, ainda que o namero to-
tal de contratos rexistrados é menor
en comparacion con anos anteriores,
isto non é mais que unha mostra da es-
tabilidade na que por fin se instaurou o
mercado laboral espafiol, que pasou a
asentarse sobre a contratacién indefi-
nida e non sobre a concatenacién sen
fin de contratos temporais de moi curta

duracion.

Xérase emprego estable e de
calidade, os feitos desmontan o
discurso do Partido Popular

En definitiva, a estas alturas xa non
hai dubidas do impacto tan positivo que
esta a ter a reforma laboral sobre a
creacion de emprego de calidade, per-
mitindo as persoas traballadoras contar
coa seguridade e certeza necesarias
para levar a bo termo os seus proxec-
tos de vida. Asi o esta recofiecendo in-
cluso o Partido Popular, que a rexeitou
no seu momento co seu voto en contra
no Parlamento, e que estivo descualifi-
candoa e opofiéndose a sua aplicacion
desde a sua entrada en vigor, mesmo
cun recurso de inconstitucionalidade
que desde UGT reclamamos que re-
tire de inmediato. Os datos son tuza-
ros, e a indubidable mellora da cali-
dade do emprego que implica a
reforma laboral obrigou a rectificar o
discurso sobre a mesma do PP, que
debe agora acompanar cos feitos.

En conxunto, o dinamismo do em-
prego e a posta en marcha de politicas
publicas de caracter social estan a dar
paso a un crecemento econémico mais
estable, inclusivo e equilibrado no
tempo. E a mellor proba diso ¢é o feito
de que, a dia de hoxe, a economia es-
pafola converteuse nunha das mais

solidas de toda a Unién Europea, cre-
cendo catro veces mais que a media
europea e sendo a primeira dos paises
de maior peso da Eurozona en reducir
a inflacién por baixo do 2%, o nivel de
referencia do Banco Central Europeo.

Radiografia desemprego en
Galicia

Concretando os datos que se fan
publicos hoxe, en Galicia o desem-
prego baixou en 5.410 persoas con
respecto ao mes anterior (4,02%) e no
Estado esta cifra baixou un 1,84%. No
ano tamén se rexistrou unha contrac-
cion do desemprego, baixando en
11.908 persoas, un 8,5% menos.

Asi, o numero total de desempre-
gados situase en 129.024 persoas, a
cifra mais baixa nun mes da serie his-
torica, dende 1996.

Por idades, entre os menores de
25 anos, o desemprego baixou nun
9,74%, unha evolucién mais acusada
que no conxunto de idades, o que in-
dica unha mellora de expectativas, e
baixou no ano nun 17,95%.

Por sexos, o paro cae en ambos
casos, entre as mulleres nun 4,01% e
nun 4,04% entre os homes. No ano ta-
mén baixou en ambos casos, 0 9,58%
entre os homes e 0 7,65% entre as mu-

lleres. Ainda asi, en termos estruturais,
as mulleres seguen a representar o
58,93% do total do desemprego en Ga-
licia. O paro afecta a un total de 76.035
mulleres, fronte a 52.989 homes.

En canto aos sectores, dase unha
baixada do paro en todos. Asi, baixou un
3,96% no primario; un 3,13% na indus-
tria; 0 3,27% na construcion; un 2,51% no
colectivo sen emprego anterior; e nun
4,42% nos servizos. No ano sucede o
mesmo, baixa en todos. Baixa un 15,74%
no primario; o 12,15% na industria; o
11,28% na construcion; e o 8% no sector
servizos; e no colectivo de sen emprego
baixa o0 1,88%.

Territorialmente, cae o desemprego
no mes en todas as provincias, nun
3,1% en Lugo; 0 4,52% en Pontevedra;
0 4,22% na Coruna; e 0 2,42% en Ou-
rense. No ano baixa en todas as pro-
vincias, en Lugo nun 8,54%; 9,12% en
Pontevedra; 7,95% na Corufia; e o
7,84% en Ourense.

O dato de contratacion indefinida
é do 31,34%, ainda por abaixo do
resto do Estado onde é do 42,3%.
Realizaronse en xufio un total de
73.138 contratos en Galicia, menos
que no ano anterior pero de moita
mais calidade.

Por sectores, destacan as porcen-

taxes de contratacion indefinida na
construcion, do 70,34%, e do 59,43%,
no primario. Tamén foron elevadas,
ainda que non tanto, nos servizos, do
30,12%, e na industria, do 23,04%.

En canto a taxa de cobertura, esta si-
tuase no 64,06%, con 78.523 persoas
beneficiarias. Deste total, 40.253 perci-
ben subsidio e a renda activa de inser-
cion, 4.688, ambas importes asistenciais,
e tan s6 33.582 prestaciéns contributi-
vas, 0 42,8% do total.

A afiliacion a Seguridade Social si-
thase en 1.067.230 de media mensual,
medrando un 0,77% no mes e un
1,78% no ano.

UGT PARTICIPA NAS MANIFESTACIONS DO DiA po orGuLLO LGTBI
) CELEBRADAS EN GALICIA

Redaccién.- UGT participou nas manifestaciéns convocadas en
Galicia co gallo do Dia internacional do orgullo LGTBI baixo o lema

“Sumamos”.

Nestas manifestacions alertouse sobre os gobernos de ultra-
dereita, que xa estan a entrar nas institucions en Espania, e instouse

a “non dar ninguin paso atras” porque somos “sindicalistas, activis-
tas e defensores dos dereitos das persoas LGTBI". Estase tentado

branquear a extrema dereita e os discursos do odio e que cada vez
hai mais delitos relacionados con isto. UGT anima a combater esta

involucion social dentro e fora das empresas, porque “os dereitos
das persoas LGTBI son dereitos humanos”.

CONTINUAN AS MOBILIZACIONS NO METAL DA PROVINCIA DE PONTEVEDRA

Redaccién.- Ante a ausencia dun
acordo, este xoves e hoxe tiveron lu-
gar outras duas xornadas de folga no
sector do metal da provincia de Pon-
tevedra, cun amplo seguimento, e
cuns traballadores e traballadoras
que se volcaron nas manifestaciéns
convocadas.

Os traballadores e traballadoras
insisten en demandar un convenio
digno para o sector, con mais de
30.000 persoas empregadas, e de-
nuncian a pasividade da patronal na
negociacién do novo texto.

Asi, a parte empresarial ofrece
unha subida do 2 % no 2023, dun 3 %
no 2024 e doutro 3 % no 2025. Subas
insuficientes, dende os sindicatos re-
clamase un incremento do 4 % en
cada exercicio.

Tampouco hai avances noutros

tres eixos crave da ne-
gociaciéon, como ¢é a ac-
tualizacion salarial con-
forme ao IPC. A patronal
tamén se mantivo inamo-
vible no que respecta a
reducién de horas traba-
lladas. Ofrecen oito ho-
ras, pero a parte sindical
pide que sexan 24 (tres
xornadas).

Que o convenio reco-
lla a subrogacion de tra-
balladores no ambito pri-
vado tamén provocou un
encontronazo entre os
axentes sociais. Dende
UGT FICA, xunto cos ou-
tros sindicatos, peléxase
porque se garanta o am-
paro dos contratos do
metal no caso de que
cambie o empregador.

AMPLO SEGUIMENTO NAS DUAS PRIMEIRAS XORNADAS DE FOLGA DE
AMBULANCIAS EN GALICIA

Redaccion.- Os sindicatos UGT,
CCOO, CIG e USO convocaron cinco dias
de folga no sector das ambulancias de Ga-
licia, asi como unha mobilizacién o proé-
ximo 12 de xullo, para reclamar melloras
nas suas condiciéns laborais. En concreto,
o sector abriu o calendario de mobiliza-
cions coas duas primeiras xornadas de
folga este xoves e venres, ambas cun am-
plo seguimento. A maiores esta prevista
folga os dias 19, 20 e 21 de xullo e unha
mobilizacién o dia 12.

Estas convocatorias van precedidas do
amplo respaldo dado polos traballadores
nas asembleas celebradas ante a nega-
tiva da patronal a ter en conta a sua pro-
posta e a "falta de avances" nas reunions
de negociacion celebradas.

As suas reivindicaciéns pasan por su-
bidas salariais, tendo en conta a perda de
poder adquisitivo derivada do incremento
do IPC nos ultimos anos.

Ademais, reclaman melloras laborais,
con reducion de xornada laboral, incre-

mento de efectivos e de
vehiculos e melloras nas
baixas e o0s permisos re-
tribuidos.

En canto ao persoal,
que os sindicatos cifran
entre 1.800 e 2.000 tra-
balladores, estiman que
seria necesario entre o
30 e 040 por cento mais
para paliar esta situa-
cion.

Asi mesmo, en rela-
cién as baixas por incapacidade temporal,
estas duplicaronse, a practica totalidade
delas por lesions musculo esqueléticas de-
rivadas da "sobrecarga" de traballo que so-
fren.

Os representantes sindicais explicaron
que este servizo, especialmente nalgun-
has areas sanitarias, esta tensionado nos
ultimos anos, especialmente no ultimo, con
ambulancias que deben atender "mais de
20 servizos diarios", algo "moi por encima

do razoable". Fronte a iso, critican a "falta
de preocupacion”" da Conselleria de Sa-
nidade, cuxa "Unica proposta" pasa por
implantar "mais ambulancias baixo
custo”, é dicir, "que s6 levan condutor", o
que motiva que, "en moitas ocasiéns",
sexa necesario mandar outra de apoio
aos servizos. En canto a patronal, cuali-
ficarona de "irresponsable”, xa que, de-
nuncian, nas suas propostas de nego-
ciacion "non incluiu" ningunha das
reclamacions dos sindicatos.

Os TRABALLADORES E TRABALLADORAS DO AVELINO MONTERO
CONTINUAN CO SEU CALENDARIO DE MOBILIZACIONS PARA DENUNCIAR A
DECISION DA XUNTA DE SUPRIMIR POSTOS DE TRABALLO NO CENTRO

Redaccién.- Nova concentracion,
o0 pasado martes, de traballadores e
traballadoras do centro de menores
Avelino Montero de Pontevedra. A
entrada principal albergou este mar-
tes unha protesta convocada polo
sindicato UGT para denunciar a non
modificacion da eliminacién de catro
postos de traballo coa categoria de
educadores, tras unha reunidon coa
Xunta celebrada o pasado 15 de
Xxufo.

Desde UGT sostefien que a Con-
selleria de Politica Social e Xuven-
tude e a Xefatura Territorial con sede
en Vigo seguen mantendo a elimina-
cion deses catro postos de traballo
no centro.

“O centro non é nin sera un mero
aparcadoiro de rapaces cuxa Unica
finalidade é a separacién da socie-
dade”, sublifia o secretario xeral de
UGT-Pontevedra-Arousa-Deza. In-
sisten en que os profesionais educa-
dores, tendo presente as outras ca-
tegorias profesionais, elaboran un
proxecto individualizado de interven-

cion a cada ingreso, con avaliacion
constante e elaboracion de analise e
informes que se trasladan periodica-
mente as autoridades xudiciais perti-
nentes.

Reducir o persoal do centro ree-
ducativo, sobre todo nesta catego-
ria, € incomprensible. Mais ainda
cando se esta realizando na actuali-
dade unha remodelacién das instala-
cions da rua Montero Villegas, 32,
de mais dun millén de euros, pre-

vendo un incremento de prazas na
atenciéon e reeducacién de menores
infractores.

O secretario xeral de UGT-Ponte-
vedra-Arousa-Deza insistiu en que a
Conselleria desoe todos os datos e
argumentos que se lle achegan, pro-
cedentes tanto dos traballadores,
dos seus representantes, dos cole-
xios profesionais e dos datos extrai-
dos da Memoria Anual presentada
polo fiscal xefe de Pontevedra.

O TRIBUNAL SUPREMO DESBLOQUEA AS INDEMNIZACIONS DOS EX
TRABALLADORES DE ALU IBERICA

Ratifica o acordo entre empresa e sindicatos relativo ao despedimento colectivo

Redaccién.- A Sala do Social do Tri-
bunal Supremo (TS) ven de desestimar as
demandas interpostas por 17 antiguos tra-
balladores de Alcoa contra o auto de outu-
bro de 2019 ditado pola Audiencia Nacional
para a homologacién do acordo extraxudi-
cial alcanzado entre a empresa e UGT,
Xunto cos outros sindicatos, relativo ao des-
pedimento colectivo, do ano 2019. Neste
acordo estan previstas indemnizacions po-
los devanditos despedimentos que agora
quedaran desbloqueadas.

Os demandantes solicitaban a nulidade
do auto de homologacién do acordo trans-
accional asinado entre sindicatos e em-
presa porque entendian que habia dolo e
mala fe por supofier un prexuizo e discri-
minacién para eles ao quedar excluidos.
Non obstante, o Tribunal Supremo deixa
claro que a relacion laboral destes 17 ex tra-
balladores non rematou por iniciativa da
empresa no contexto da extincion colectiva
de contratos de traballo. De feito, nove de-
les extinguiron a relacién laboral de xeito
voluntario, catro accederon a unha exce-

dencia voluntaria e
outros catro esta-
ban en situacion
de incapacidade
temporal sen re-
serva de posto.

E dicir, a causa
extintiva nestes ca-
sos € distinta da
que se explicita
nos acordos que
afectan aos ex tra-
balladores da
planta de A Coruia
e da de Avilés.

O Acordo con-

templaba tamén un plan de
recolocacion externa que hai que
cumprir

Isto supdn que, agora, xa hai via libre
para executar as indemnizacions e dende
UGT lémbrase que, ademais destas, no

devandito acordo, xa ratificado no seu mo-
mento pola Sala do social da Audiencia
Nacional e agora polo Tribunal Supremo,
contemplabase, ademais das extincions
contractuais por causas obxectivas, un plan
de recolocacion externa que hai que cum-
prir.

UGT REIVINDICA A IMPORTANCIA DA CARTA SOCIAL EUROPEA NA DEFENSA
DOS DEREITOS LABORAIS DAS PERSOAS TRABALLADORAS

Redaccioén.- Con motivo do 25 aniver-
sario da entrada en vigor do Protocolo Adi-
cional a Carta Social Europea (CSE) polo
que se establece un sistema de reclama-
cions colectivas en 1998, o Departamento de
Dereitos Sociais do Consello de Europa aco-
lleu unha xornada para debater sobre a pro-
teccion efectiva dos dereitos sociais no es-
pazo europeo no que participaron diferentes
membros do noso sindicato.

O obxectivo desta xornada foi aumentar
a concienciacion e a comprension do fun-
cionamento e a importancia do procede-
mento de reclamacion colectiva como ferra-
menta de boa gobernanza.

Fernando Lujan, vicesecretario xeral de
Politica Sindical, fixo referencia a que “o con-
trol de cumprimento das disposicions da CSE
deu un gran paso coa ratificacion do Proto-
colo de Reclamaciéns colectivas, o cal per-
mite a denuncia de cuestions concretas so-
bre incumprimentos, o que unido ao sistema
de presentacion ante o Comité Europeo de
Dereitos Sociais (CEDS) por parte das orga-
nizacions sindicais, permitiu mellorar signifi-
cativamente a proteccion dos dereitos reco-
lleitos na Carta”.

Asi mesmo, incidiu especialmente na re-
clamacion colectiva que realizou a Unién Xe-
ral de Traballadoras e Traballadores ao Reino
de Espaia polos baixos custos de despedi-
mento no Noso pais. Este procedemento, in-
coado ante o CEDS en 2022, denuncia a vio-
lacién do artigo 24 da Carta Social Europea
Revisada por parte do Estado espariol, de-
mandando o incremento do importe actual
das compensacions por cesamento impro-
cedente e a esixencia de considerar as cir-
cunstancias de cada persoa ao ser despe-
dida, esixindo, de acordo & Carta Social
Europea Revisada, tratado de obrigado cum-
primento no noso pais de acordo coa propia
Constitucién Espafiola, que a indemnizacion
por despedimento inxustificado sexa verda-
deiramente disuasoria para evitar que se re-
pitan situacions inxustas e que, ademais, re-
sarza a persoa traballadora dos prexuizos
sufridos por unha decisién empresarial in-
xusta.

Finalmente, destacou o traballo realizado
polo sindicato para que levase a cabo a rati-
ficacién e entrada en vigor da Carta Social re-
visada, a cal ampliou notablemente o cata-
logo de dereitos sociolaborais que deben ser
observados por parte do Consello de Eu-
ropa, facendo que estes sexan de aplicacion

directa.

Mari Carmen Barrera, secretaria de Po-
liticas Europeas, pola sua banda, aludiu a
que a UGT, mostrando o seu total compro-
miso coa defensa os dereitos recolleitos na
CSE, leva mais dunha década presentando
alegacions aos informes que se presentan
ao CEDS nalgunhas cuestiéns relaciona-
das coa xornada laboral, as vacacioéns, os
salarios, a negociacién colectiva ou a se-
guridade e saude no traballo. Destacando
o traballo realizado polo sindicato para que
levase a cabo a ratificacion e entrada en vi-
gor da Carta Social revisada -un proceso
que se iniciou en 2020 e que se culminou
en 2022- a cal ampliou notablemente o ca-
talogo de dereitos sociolaborais que deben
ser observados por parte do Consello de
Europa, facendo que estes sexan de apli-
cacion directa.

Para finalizar, ambos esixiron aos Esta-
dos membros do Consello de Europa que
ainda non aceptaron o procedemento de de-
nuncia reclamacion colectiva, para que sigan
o exemplo dos 16 paises que si o fixeron, de
para contribuir & creacion dun espazo xuri-
dico mais protector dos dereitos sociolaborais
recollidos nos tratados europeos.

UGT RESPONDE AS DUBIDAS SOBRE AS VACACIONS

As vacacions son un dereito?

Si, en Espafia & un dereito que se regula
no artigo 38 do Estatuto dos Traballadores
€ nos convenios colectivos pode mellorarse.

A cantos dias tefio dereito?

En Espafia, en ningln caso as vaca-
ciéns poden ser inferiores a 30 dias naturais
por ano, ainda que alguns convenios poden
amplialos. Se un traballador iniciou a stia re-
lacion laboral, unha vez comezado o ano,
tera dereito a parte proporcional das vaca-
ciéns correspondentes ao periodo traba-
llado.

Pdédenme imponer as datas de vaca-
cions?

O calendario de vacaciéns acérdase en
cada centro de traballo entre a empresa e as
persoas traballadoras ou 0s seus represen-
tantes. En todo caso, a empresa ten a obri-
gacion de notificar o periodo de goce con
polo menos dous meses de antelacion.

Que pasa se a persoa traballadora

estda de baixa por unha incapacidade
temporal?

As vacaciéns non se perden se se esta
de baixa. A persoa traballadora podera go-
zar delas cando finalice a sua incapacidade
temporal.

A cantos dias de vacacions tefio de-
reito se tefio un contrato a tempo par-
cial?

Aos mesmos dias que se tiveses un
contrato a xornada completa.

Que sucede se me despiden estando
de vacacions?

A empresa esta obrigada a comuni-
carche as causas do despedimento por
escrito e teras dereito ao abono dos dias
de vacacions non gozados que che co-
rrespondan.

O EMPREGO, A PROTECCION SOCIAL E A XORNADA DE 32H SON CLAVES

PARA LOGRAR UNHA TRANSICION ENERXETICA XUSTA

Redaccion.- O cambio climatico
constitie unha ameaza real de gra-
ves consecuencias para a saude do
planeta e para o benestar da cidada-
nia. Por iso, debemos actuar para
reverter esta situacién a través da
transicion enerxética, a cal é unha
oportunidade inmensa para mellorar
a competitividade das empresas e a
creacién de emprego de calidade.

Neste sentido, Barrera fixo refe-
rencia aos dous ditames de UGT,
aprobados recentemente no plenario
do Comité Econémico e Social Euro-
peo, sobre politica enerxética e mer-
cado laboral e negociacioén colectiva
verde.

A secretaria de Politicas Euro-
peas explicou que as medidas en
materia de transicidon enerxética non
estan tendo en conta o impacto no
emprego. Por iso, é necesario que
os interlocutores sociais sexan impli-
cados neste proceso de transicion
para lograr unha maior garantia de
éxito en termos de xustiza socioeco-
némica.

“Desde UGT esiximos garantir, a

través da utili-
zacion de todos
os instrumentos
posibles, que a
transicion verde
sexa xusta, ta-
mén en termos
de emprego, e
que non deixe a
ninguén atras,
Xxa que non hai
Pacto Verde
sen Pacto So-
cial”, engadiu.

Barrera de-
fendeu o reforzamento e a promocion
do dialogo social e a negociacion co-
lectiva verde para axudar a gobernar
as transicions dunha forma mais de-
mocratica, eficaz e xusta; guiar as re-
formas nos mercados laborais e as po-
liticas sociais; e conseguir unha
converxencia europea a alza de mello-
res condicidéns de vida e de emprego.

Para iso, reclamou garantir a voz,
informacion, consulta e participacion
das persoas traballadoras a través
de figuras e organos especificos
como a persoa delegada de medio

ambiente ou o comité paritario am-
biental, elementos centrais da nego-
ciacién colectiva verde.

Ademais, recalcou a importancia
de “unha formacion validada e certifi-
cada, os permisos formativos e a xor-
nada laboral de 32 horas semanais”,
sobre a cal UGT elaborou un proxecto
piloto a nivel europeo. Estes son “ele-
mentos fundamentais para lograr a ca-
pacitacion e adaptacién aos novos
postos de traballo derivados da dobre
transicion, ecoldxica e dixital” finali-
Zou.

UGT DIANTE DAS PROPOSTAS DO CiRCULO DE EMPRESARIOS

O sindicato analiza as medidas propostas na carta aberta

Redaccién.- A carta aberta pre-
sentada polo Circulo de Empresarios
contén unha serie de medidas obsole-
tas, que quedaron claramente refuta-
das polas leccions aprendidas froito da
xestién da pandemia provocada pola
Covid-19, e que supofien unha voa-
dura tanto da reforma laboral, que tan
bos resultados esta a dar coa creacion
de emprego indefinido, como da re-
forma de pensions que garante o poder
adquisitivo das persoas pensionistas
e a sustentabilidade do sistema de Se-
guridade Social. Ademais, contradin os
Acordos e convenios internacionais
subscritos polo noso pais e 0 noso
texto constitucional.

En primeiro lugar, reducir a indem-
nizacion por despedimento a través da
instauraciéon da denominada “mochila
austriaca” pode vulnerar o Convenio
158 da OIT e a Carta Social Europea.
Conforme aos devanditos Convenios, a
extincion do contrato de traballo debe
responder sempre a unha causa lexi-
tima, apostando por un despedimento
libre, barato, case gratuito, e sen cau-
sas que derroga, de facto, o caracter
indefinido dos contratos de traballo que
consagra a ultima reforma laboral. Asi
mesmo, sorprende que os empresa-
rios defendan un sistema que castiga
as empresas que non despiden (que
tefien que achegar mes a mes fondos
as contas do seu persoal, aumentando
os seus custos laborais) e premia as
que recorren con maior frecuencia ao
despedimento inxustificado (ao rebai-
xar o seu importe e facilitar financeira-
mente 0 mesmo). Ademais, este sis-
tema provocaria un aumento do
numero de despedimentos e da rota-
cion laboral, ao eliminar todo efecto di-
suasorio da indemnizacion e ao desin-
centivar o uso de medidas de
flexibilidade interna, derrogando tamén
de facto os chamados ERTEs ou o me-
canismo REDE, ao facilitar o despedi-
mento. As empresas do noso pais de-
ben aspirar a fidelizacién e motivacion
dos seus traballadores, o que garante
un aumento da produtividade e da ca-
lidade das relacions laborais.

O Circulo de Empresarios tamén
considera que a ultima reforma laboral,
“retardou o ritmo de creacion de em-
prego, ocultou o desemprego e prexu-
dicou a flexibilidade”. Debe producir
verdadeiro asombro que alguns em-
presarios atrévanse a soster esta po-
sicion o dia seguinte a que se fagan
publicos uns datos histéricos de afilia-
ciéns a Seguridade Social e cando, de

novo, como no ultimo
ano e medio, confir-
mase a clara tendencia
de consolidacion da
contratacién indefinida
no noso pais. Os con-
tratos indefinidos pasa-
ron de representar o
9,6% do total de con-
tratacions no ano 2021,
ao 42,3% no que leva-
mos do 2023. Non
deixa de ser recha-
mante que ataquen o
froito do dialogo social,
que tan bos resultados
esta a dar en Espania, e
no que estiveron representados por
CEOE e CEPYME, polo que lles debe-
ria obrigar a respectar o acordado.

A proposta de aumentar ata os 72
anos a idade de xubilacion e a redu-
cion do gasto publico en case un 10%
e a reducion ou supresién de impostos
é profundamente contraria ao noso
texto constitucional. O Circulo de em-
presarios parece esquecer que a
Constitucion de 1978 define ao noso
Estado como social (art. 1) e que esixe
que todos contribuiran ao sostemento
dos gastos publicos de acordo coa sua
capacidade econdémica mediante un
sistema tributario xusto inspirado nos
principios de igualdade e progresivi-
dade (art. 31). Incumpre tamén o acor-
dado coas asociacions patronais en
xullo de 2021 e que garantia o poder
adquisitivo das pensions

Reducir impostos, ademais, impe-
diria ao Estado seguir dando respostas
adecuadas aos retos que o noso pais
ten por diante. Non esquezamos que
foron os ingresos do Estado, prove-
nientes dos impostos que agora alguns
empresarios demonizan, os que per-
mitiron salvar milléns de empresas e
de postos de traballo durante a pande-
mia grazas a inxente cantidade de re-
cursos econdmicos mobilizados a tra-
vés dos ERTEs. Non se oiu entén ao
Circulo esixir que o Estado gastase
menos. Enton, como ao fillo egoista,
todo lles parecia pouco.

Ademais, é falso que o noso pais
tefia unha presion fiscal insostible.
Segundo os datos mais recentes da
OCDE, unha organizacion non sos-
peitosa de izquierdismo radical, Es-
pafa situase no 38,4%. Por baixo de
Dinamarca (46,9%), Francia (45,1%),
Italia (43,3%), Suecia (42,6%), Bél-
xica (42%), Alemana (39,5%) ou Gre-

cia (39%). En todo caso, quen mais
ten, mais debe contribuir, salvo que os
empresarios do Circulo defendan ta-
mén a derrogacion da Constitucién
espafola.

A proposta sobre a xubilacion é ta-
mén unha temeridade cando as cen-
trais sindicais e o Goberno acordamos
unha reforma do sistema publico de
pensions que garante a sua sustenta-
bilidade a longo prazo. O noso pais,
por primeira vez na historia, optou por
pofier o foco de atencion no incre-
mento dos ingresos (habia marxe para
iso) e non no recorte das prestaciéns
ou dos beneficiarios do sistema.

Areforma acordada coas organiza-
ciéns sindicais asegura que os ingre-
sos estaran a altura do reto demogra-
fico e que as persoas traballadoras con
ingresos mais altos deben cumprir coa
obrigacién constitucional de achegar
mais, para asegurar a redistribucion
dos esforzos. A proposta do Circulo de
empresarios parece esquecer que 0s
axustes que se centran exclusiva-
mente na reducion do gasto, que fan
as pensions publicas insuficientes, son
inxustos e provocan sufrimento e po-
breza nas capas mais humildes da
nosa sociedade, as que non poden
acudir aos sistemas privados. Asi xa
pasou tanto coa reforma do mercado
de traballo efectuada en 2012 ou do
sistema de pensions de 2013, que se
demostraron tan inxustas como inefi-
cientes.

En definitiva, a carta aberta do Cir-
culo de empresarios recolle unha serie
de propostas caducadas, que xa se de-
mostraron ineficientes, inxustas e insoli-
darias. Son impropias de empresarios
que aposten pola innovacion, pola pro-
dutividade e pola consolidacion do Es-
tado social e democratico de dereito.

